Probleme me pasuringé, KPK pérmbys
DSIK-né pér gjyqtaren Altina Nasufi

Komisioni i Pavarur i Kualifikimit e ka hedhur poshté si té pabazuar né prova
raportin e Drejtorisé sé Informacionit té Klasifikuar se gjyqtarja Altina Nasufi ishte
pérfshiré né veprime té paligjshme.

Gjygtarja Altina Nasufi éshté pérballur me konstatime negative pér kriterin e pasurisé
gjaté seancés dégjimore né KPK, ndérkohé gé Komisioni ka hedhur poshté
konstatimin e DSIK-sé se e ajo ishte e papérshtatshme pér té vazhduar detyrén si
gjyqtare, pér shkak té pérfshirjes né veprime té paligjshme.

Gjaté seancés dégjimore té mbajtur t&é hénén me 27 korrik, gjygtarja e Gjykatés
Administrative té Apelit u pérball me pyetje pér njé hua 27 mijé euro marré nga
motra e bashkéshortit pér blerjen e njé apartamenti dhe pér mosdeklarim té
burimeve financiare pér kété aset.

Trupa gjykuese gé po kryen procesin e rivlerésimit pér gjygtaren Nasufi pérbéhet
nga Valbona Sanxhaktari kryesuese, Lulzim Hamitaj relator dhe Pamela Qirko
anétare. Né& cilésiné e vézhguesit ndérkombétar ishte i pranishém Tongi Petkovig.

Subjekti i éshté nénshtruar procesit té rivierésimit pér té tre kriteret e vetingut,
pérfshiré pasuriné, pastértiné e figurés dhe profesionalizmin.

Altina Nasufi ka pérfunduar studimet né Shkollén e Magjistraturés né vitin 2003 dhe
u emérua fillimisht gjyqgtare né Gjykatén e Dibrés, ku e ushtroi funksionin pér njé
dekadé. Né vitin 2013, ajo u dekretua nga Presidenti i Republikés si gjyqgtare né
Gjykatén Administrative té Apelit né Tirané.

Gjetjet pér pasuriné

Inspektoriati i Larté i Deklarimit té Pasurisé dhe Konfliktit té Interesave, ILDKPKI ka
konstatuar se deklarimet e kryera nga gjygtarja Nasufi nuk ishin té sakta — si dhe nuk
kishte pasqgyruar ndér vite burimet e krijimit té pasurisé.

Relatori Hamitaj u ndal gjaté né hetimin administrativ té& kryer pér njé apartament 84
m2 né Tirané té bleré né vitin 2006 né shumén 7.4 milioné leké.

Si burime krijimi té késaj pasurie, Nasufi ka deklaruar bono thesari né shumén 3.5
milioné leké té dhuruara vjehrri; njé hua né vlerén 27 mijé euro nga motra e
bashkéshortit; kursime nga ky i fundit né shumén 400 mijé leké dhe kursime nga
paga e saj si gjygtare, por pa pércaktuar vlieré konkrete.

Hamitaj tha se ¢mimi i kontratés sé shitjes sé vitit 2009, ndryshon nga vlera e
pércaktuar né kontratén e sipérmarrjes né vitin 2005. Sipas Komisionit, vlera e
pasqyruar né kontratén e sipérmarrjes ishte 67 mijé e 500 euro dhe e konvertuar né
monedhén shgiptare, né shumén 8.2 milioné leké.

Kontrata e shitjes né vitin 2009 éshté 7.4 milioné leké&, me njé diferencé prej 800 mijé
lekésh me kontratén e sipérmarrjes.

“‘Ndonése kontrata éshté e njéjta me até té vitit 2005, rezulton se ¢gmimi éshté ulur né
kontratén e vitit 2009, né shumén e diferencés mes vlerés sé pércaktuar né vitin
2005 me até té pércaktuar né kontratén pérfundimtare té shitjes”, shpjegoi Hamitaj.

Sipas relatorit, né deklarimin periodik té vitit 2005 subjekti nuk kishte deklaruar
kontratén e sipérmarrjes dhe as pagesa e késtit té paré 28 mijé euro.

Hamitaj pohoi se edhe né vitin 2006, Nasufi nuk e ka deklaruar burimin e késaj
pasurie, ndérsa shtoi se mé pas ka dorézuar dokumente dhe shpjegime né ILDKPKI.

“Subjekti ka dhéné shpjegime pér kéto konstatime té cilat do té vlerésohen gjaté
vendimmarrjes pérfundimtare”, pohoi Hamitaj.

Né vitin 2007 subjekti ka deklaruar pagesén e késtit té fundit né vlerén 15 mijé euro.
Si burim té késaj pagese, Nasufi ka deklaruar bonot e thesarit té& dhuruara
bashkéshortit nga babai i tij dhe té ardhura nga pagat.

Komisioni konstaton se Nasufi nuk e ka deklaruar né vitin 2005 vlerén 3.5 milioné
leké té dhuruar nga vjehrri. Sipas Hamitajt, evidentohen mospérputhje me vlerén e
dhuruar, pasi né vitin 2006 éshté deklaruar né shumén 3 milioné leké; né deklaratén
noteriale té dhurimit pasqyrohet né shumén 3.4 milioné leké&, ndérsa né deklaratén
veting, 3.5 milioné leké.

Né seancé u relatua pamundési e vjehrrit pér té kursyer shumén e dhuruar né vierén
71 mijé leké.

Pér shumén 27 mijé euro té marré nga motra e bashkéshortit, Hamitaj tha se Nasufi
nuk e ka deklaruar kété hua né vitet 2005 dhe 2006, si edhe detyrimin pér kthimin e
késaj vlere. Sipas Hamitajt, ka mospérputhje né deklarimin e vlerés sé huasé, si dhe



deklarime té paplota pér kthimin e késaj shume. Ai shtoi se subjekti nuk e ka
deklaruar njé diferencé né shumén 5000 euro né vitin 2011.

Sipas Komisionit né vitin 2005, subjekti nuk ka deklaruar edhe njé shumé 397 mijé
leké té pérfituar prej bashkéshortit nga bonot e thesarit. Pér arsye té mosdeklarimit
té késaj vlere, nuk éshté marré né konsideraté né kryerjen e analizés financiare
gjendja cash né vlerén 400 mijé leké e pasqyruar né vitin 2006.

“Nése konsiderohet gjendja cash, atéheré duket se né vitet 2005 dhe 2006 subjekti
ka kryer deklarim té paploté”, tha Hamitaj.

Komisioni evidenton pamundési pér krijimin e kursimeve té deklaruara né vierén
negative 112 mijé leké né vitin 2005 dhe né shumén 512 mijé leké né vitin 2006.

Nga analiza financiare e kryer nga Komisioni pér periudhén 2003-2016, ka rezultuar
njé balancé negative né vlerén totale 512 mijé leké. Hamitaj tha se kjo balancé
negative konstatohet duke marré né konsideraté si “burim té ligishém” huané e
marré nga motra e bashkéshortit né shumén 27 mijé euro.

Gjygtarja Altina Nasufi vlerésoi punén e KPK né fillim té fjalés sé saj.

Ajo shpjegoi se pasuria e krijuar gjaté martesés ishte apartamenti i vetém ku jeton
gé sipas saj éshté diktuar nga té ardhurat dhe shpenzimet modeste.

“‘Kursimet e njé jete té familjaréve té bashkéshortit jané investuar pér té siguruar
strehimin e familjes sé djalit té tyre,” tha ajo.

“Ka pasaktési né deklarime té cilat kané ndodhur né vitet e para kur kishte mangési
informacionesh pér plotésimin e formularéve”, pohoi ndér té tjera gjyqtarja Altina
Nasufi.

E pyetur nga Hamitaj pér mundésité konkrete té motrés sé bashkéshortit pér té
kursyer vlerén 27 mijé euro gé u ka dhéné hua, Nasufi shpjegoi se njé pjesé e
kontributit ishte krijuar nga puna e pjesétareve té familjes sé kunatés para
emigracionit.

“Kemi sjellé dokumente edhe nga shteti grek gé vértetojné se burimi i shumés 27
mijé euro éshté i ligjshém dhe se familja e motrés sé bashkéshortit ka pasur
mundési pér krijimin e késaj vlere,” tha Nasufi. “Ka pasur mundési, edhe pse éshté e
véshtiré té provohen té gjitha té ardhurat reale”, shtoi ajo.

Hamitaj e pyeti gjithashtu edhe lidhur me llogariné dyemérore té depozités bankare
né emér té bashkéshortit dhe motrés sé tij, gé ishte pérdorur pér depozitimin e vlerés
27 mijé euro té huasé. Relatori vuri né dukje se motra e bashkéshortit kishte kryer
vetém njé depozitim né kété llogari né shumén 11 mijé euro, ndérsa pjesa tjetér nuk
ishte kryer prej saj.

Gjygtarja Nasufi tha se llogaria dyemérore ishte ¢elur né vitin 2003, dy vite para
martesés. Sipas Nasufit, motra e bashkéshortit jetonte dhe punonte si emigrante né
Greqi dhe se né até kohé e kishte véshtiré té vinte shpesh né Shqipéri.

“Eshté menduar gé kur ajo t& mos vinte dot né Shqipéri, vlerat do t'i depozitonte i
véllai”, shpjegoi Nasufi.



Mé pas ajo u pyet edhe nga vézhguesi ndérkombétar Tongi Petkovig lidhur me
llogariné dyemérore. Petkovic kérkoi shpjegime se cili i kishte kryer depozitimet e
vlerave té tjera veg asaj né shumén 11 mijé euro.

“Mund té them se njé pjesé e derdhjeve jané kryer nga bashkéshorti, pasi mota e tij
nuk vinte dot ti kryente veté kéto veprime. Ka gené né interesin e saj gé té krijonte
depozitén né Shqipéri’, pohoi Nasufi.

Petkovic e pyeti Nasufin nése ishte e sigurt se depozitimet e kryera prej
bashkéshortit né llogariné dyemérore ishin té ardhura té siguruara nga motra e tij.
Nasufi shpjegoi se né gusht té vitit 2005 kishin kryer ceremoniné martesore dhe se
kunata kishte ardhur né Shqipéri pér té gené e pranishme. Sipas Nasufit, e motra i
kishte dhéné njé shumé parash bashkéshortit né muajin shtator.

Vézhguesi ndérkombétar e pyeti Nasufin edhe lidhur me ¢mimin e ndryshém té
apartamentit né kontratén e shit-blerjes nga ajo e pasqyruar né kontratén e
sipérmarrjes. Nasufi shpjegoi se ajo dhe bashkéshorti né até periudhé jetonin dhe
punonin jashté Tiranés dhe se kishin réndé dakord gé té gjitha veprimet t'i kryente
shoqgéria, si pagesén e taksés sé objektit, etj. . Sipas saj, mé pas éshté béré zbritja.
Nasufi kEmbénguli se vlera reale e paguar pér apartamenti ishte 67 500 euro.

Komisioni nuk identifikoi probleme pér dy apartamente né Bulgizé té pérfituara
népérmjet privatizimit, ku subjekti dhe bashkéshorti rezultonin bashképronaré me
familjarét e tyre.

KPK kundér DSIK pér figurén

Drejtoria e Sigurimit té Informacionit té Klasifikuar, DSIK ka depozituar dy raporte né
Komision pér gjygtaren Nasufi. Né raportin e paré té vitit 2017, DSIK ka konstatuar
pérshtatshmériné e gjyqgtares Altina Nasufi pér vazhdimin e detyrés. Pasi KPK i ka
kérkuar pérditésim té raportit, DSIK ka ndryshuar géndrim duke ngritur dyshime pér
pérfshirje té gjyqtares Nasufi né veprime jo ligjore dhe ka konluduar
papérshtatshmériné e saj.

Relatori Hamitaj tha se dyshimet e DSIK ngrihen mbi dy ¢éshtje gé jané trajtuar edhe
né kriterin e profesionalizimit. “Nga analizimi i dy dosjeve profesionale nuk jané
evidentuar indicie apo prova pér konkluzionet e DSIK”, pohoi Hamitaj.

Nasufi e konsideroi raportin e dyté té DSIK té pabazuar né prova.
“‘Kam mbetur pa fjalé€”, tha ajo.

Lidhur me profesionalizmin Hamitaj tha se né disa raste ka pasur zgjatje té shqyrtimit
té céshtjeve jashté afateve.

Té 12 ankesat e depozituara prané Inspektoriatit té ish-Késhillit té Larté té Drejtésisé
jané arkivuar nga ky i fundit dhe nuk ka rezultuar gé ndaj Nasufit té jeté nisur ndonjé
procedim disiplinor.

Ndaj gjyqtares Altina Nasufi jané depozituar gjithsej 34 denoncime nga publiku. KPK
konstaton se né pjesén mé té madhe té denoncimeve nuk jané gjetur probleme.

Relatori Hamitaj evidentoi dy denoncime, ku né njé rast pretendohet se Nasufi ka
dhéné vendim té padrejté dhe se nuk ka zhvilluar proces té rregullt. Nga verifikimi i
KPK ka rezultuar se kérkesé padia e denoncuesit éshté pranuar pjesérisht. Sipas tij,
nuk éshté marré parasysh kérkesa pér démshpérblimin e tij, edhe pse gjykata e ka



pranuar se largimi nga detyra nga gené i paligjshém. Denoncuesi pretendon
gjithashtu se nuk éshté njoftuar pér zhvillimin e seancés.

Hamitaj evidentoi si kontradikté té vendimit t& dhéné nga gjyqgtarja Nasufi, faktin se
né njé prej fageve té vendimit pérshkruhet kérkesa e démshpérblimit, ndérkohé gé
subjekti ka shpjeguar para Komisionit se kjo kérkesé nuk ka ekzistuar.

Gjaté fjalés sé saj, Nasufi shpjegoi se né ndryshim nga shqyrtimi né shkallén e paré,
nése ato gé jané paraqitur né padi nuk kérkohen nga paditési né Apel, atéheré
konsiderohet hegje doré. “U gqéndroj té gjithé parashtrimeve me shkrim”, tha ajo.

Ndérsa pér njé céshtje penale té gjykuar nga Nasufi né Gjykatén e Dibrés, Hamitaj
tha se Komisioni nuk ka gjetur parregullsi domethé&nése dhe se dénimi éshté bazuar
né kérkesén e prokurorit.

Né fund té seancés dégjimore, gjyqtarja Altina Nasufi deklaroi se gjaté gjithé
karrierés sé saj kishte dhéné drejtési sipas ligjit dhe kérkoi konfirmimin né detyré.

KPK njoftoi se do té shpallé vendimin mé daté 29 korrik, ora 10:30.

i i |
RRETH AUTORI

Edmond Hoxhaj

Edmond Hoxhaj éshté gazetar i Rrjetit Ballkanik pér Gazetari Investigative né
Shqipéri. Ai ka punuar mé herét pér gazetén “Shqip”. Ai ka pérfunduar studimet né
Universitetin e Tiranés né degén Gjuhé-Letérsi. Hoxhaj ka punuar gé nga viti 2001
né disa media té shkruara, ku ka mbuluar ¢céshtjet e aktualitetit dhe té drejtésisé.

